Kennsluleiðbeiningar

Kynning

Meginmarkmið ungmennavefs Alþingis er að auðvelda ungu fólki að gera sér grein fyrir hlutverki löggjafarþings okkar og greiða aðgang að upplýsingum um það. Hugmyndin er að þeir sem heimsækja vefinn finni upplýsingar um Alþingið með því að ferðast um húsið og láta forvitnina ráða en einnig að kennarar, nemendur og aðrir gestir geti notað þessa upplýsingaveitu markvisst við upplýsingaöflun og nám. Á þessari kennarasíðu eru settar fram tvær hugmyndir að verkefnum fyrir nemendur. Einn kostur þess að setja námsefnið fram á vef er möguleikinn á því að bæta og auka við efnið og standa vonir til þess að smám saman verði bætt  við vefinn leikjum, þrautum og fleiri verkefnum eftir því sem reynslan kennir. Vefurinn ætti að geta nýst vel við nám í samfélagsgreinum, sérstaklega í Íslandssögu, þjóðfélagsfræði og lífsleikni.

Rammi þessa vefs er hús sem minnir um margt á Alþingishúsið og er skírskotun til þess. Í hverju herbergi er gerð grein fyrir atriðum sem snerta sögu eða störf Alþingis . Með því að smella á ýmsa muni, myndir og persónur má fá fram stutta texta með upplýsingum. Í hverju herbergi er hægt að snúa sér, farið er á milli herbergja með því að opna hurðir. Neðst á skjánum er alltaf mynd af húsinu. Ef smellt er á hana kemur fram kort af húsinu og má fara inn í herbergin með því að smella á nafn þeirra. Áhugavert er fyrir nemendur að fá fyrst að vafra um húsið til að kynnast hvað það hefur upp á að bjóða áður en lögð eru fyrir þá ákveðin verkefni.
Anddyri 

Með því að tala við þingvörð koma fram eftirtaldir valmöguleikar; að fá leiðbeiningar um húsið, fara beint í bóka- og skjalageymsluna eða skoða verkefni.

Bóka- og skjalageymsla 

Þar má finna þrjá bókaskápa með átta bókaflokkum. Bækurnar eru myndskreyttar og hafa að geyma stutta texta. Hægt er að taka bækurnar með sér milli herbergja og einnig er hægt að prenta út opnur úr bókunum. Bókaflokkarnir eru:

· Þrískipting ríkisvaldsins

· Fulltrúalýðræði

· Þinghald

· Stofnanir sem heyra undir Alþingi

· Störf Alþingis

· Lög

· Saga Alþingis

· Alþingishúsið

Gangur

Gangurinn tengir herbergin saman og opnar leið inn í ýmiss herbergi.

Stigaherbergi

Í stigaherberginu vinnur fréttakona sem er tilbúin að ræða um hlutverk fjölmiðla gagnvart Alþingi og þegnum landsins.

Þingsalur

Í þingsalnum má finna þingmenn og starfsmann Alþingis en einnig situr þar maður á þingpöllunum. Hver og einn segir frá sínu hlutverki í þinghúsinu.

Ferill lagafrumvarps

Ferill lagafrumvarps er sýndur bæði myndrænt og með texta.

Þingflokksherbergi

Sýnd eru merki þingflokkanna og þau veita beina leið að heimasíðu þeirra. Einnig er starfsmaður þingflokka tilbúinn að veita upplýsingar um störf þingflokka.

Kosningaherbergi

Kjördæmaskipan er sýnd á stóru veggkorti og listi er yfir þingmenn í hverju kjördæmi. Einnig er þar staddur kjósandi sem ræðir um kosningafyrirkomulag og mikilvægi kosninga.

Kringlan

Í Kringlunni eru tveir gamlir menn. Annar er húsvörður og þarf hann aðstoð við að velja mynd til að setja upp á vegg. Hinn er sögufróður maður sem gjarnan vill vekja áhuga fólks á sögu Alþingis.

Verkefni fyrir nemendur í 5. – 7. bekk

Verkefnið Könnunarferðin hefur það markmið að gefa nemendum tækifæri til að  kynnast húsinu og þeim upplýsingum sem þar er að finna. Þeir ferðast um húsið og vakin er athygli þeirra á því sem fyrir augun ber. Þeir þurfa að lesa sér til um hlutverk þingmanna og starfsmanna þingsins en jafnframt skoða þeir húsið sjálft, merka muni og bókaskáp hússins. 

Verkefninu fylgir vinnublað sem kennarar geta prentað út og fjölfaldað fyrir nemendur. Þar er lögð áhersla á að þeir skrái skipulega þær upplýsingar sem þeir afla og taki afstöðu til þeirra. Í lokin setja þeir sig í spor alþingismanns og velta fyrir sér hvaða mál brýnt er að taka upp á þingi. Eyðublaðið er hugsað til að einfalda nemendum skráningu og auðvelda umræður að lokinni könnunarferð. 

Könnunarferðin

Velkomin í þinghúsið. Hér er ýmislegt að skoða. Mörg herbergi eru í húsinu og öll hafa þau sitt sérstaka hlutverk.

Nú skaltu fara í könnunarferð um húsið. Reyndu að komast að því hvaða starfsemi er í gangi og hvaða hluti má finna. 

Í hvaða herbergi má finna:

· Þingmann

· Silfurhorn

· Kjósanda

· Húsvörðinn

· Málverk

· Bók um lýðræði

· Starfsmann þingsins

· Fréttamann

· Merki þingflokks

· Ara gamla

· Kort af kjördæmaskipan

· Fróðleik um sögu Alþingis

Skráðu hjá þér hvaða herbergi eru í húsinu. Hvað var það áhugaverðasta sem þú fannst í könnunarferð þinni?

Eyðublað fyrir nemendur í könnunarferð um þinghúsið

Nafn: _______________________

Ég fann:





Í hvaða herbergi:

(Tengið saman eftir því sem við á, athugið að í sumum herbergjanna eru fleiri en eitt atriði)

Þingmann





Stigagangi

Silfurhornið





Anddyri

Kjósanda





Þingsal

Húsvörðinn





Bóka- og skjalageymslu

Málverk





Þingflokksherbergi

Bók um lýðræði




Kringlunni

Starfmann þingsins




Ferli lagafrumvarps

Fréttamann





Gangi

Merki þingflokks 




Kosningaherbergi

Ara gamla

Kort af kjördæmaskipan

Svaraðu eftirfarandi spurningum skriflega.

Hvaða hlutur fannst þér áhugaverðastur?_________________________

Af hverju er þessi hlutur áhugaverðastur? _________________________


___________________________________________________________

Hvaða persóna vildir þú helst vera og af hverju? ____________________


___________________________________________________________

___________________________________________________________

Hvaða herbergi eru í þinghúsinu? ________________________________

___________________________________________________________

___________________________________________________________

Um hvað mundir þú tala í þinni fyrstu ræðu ef þú yrðir þingmaður á morgun? ___________________________________________________

___________________________________________________________

___________________________________________________________

Verkefni fyrir nemendur í 8. – 10. bekk

Hér er að finna tvær gerðir af verkefnum fyrir nemendur í 8. – 10. bekk. Annars vegar er um að ræða kynningarverkefni, Skyggnst inn í heim Alþingis og hins vegar sex hópverkefni undir yfirheitinu Þingræði.

Markmið kynningarverkefnisins er að nemendur kynnist ungmennavef Alþingis og ýmsum þeim hugmyndum sem þingræðið byggir á. Gert er ráð fyrir að nemendur fari um húsið og leiti upplýsinga sem er að finna á bak við persónur, hluti og í bókaskáp ungmennahússins. Nemendur hafa sjálfir aðgang að verkefninu á vefnum en hér á kennarasíðunni er að finna verkefnablað með nánari útfærslu sem prenta má út fyrir nemendur til að auðvelda þeim skráningu.

Eyðublað með verkefninu skyggnst inn í heim Alþingis

Nafn: ___________________________

1. Veldu þér þrjár persónur sem staddar eru í Ungmennahúsinu og gerðu grein fyrir hlutverki þeirra og störfum. ________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

2. Þingfundir eru haldnir fjóra daga í viku. Kynntu þér dagskrá næsta þingfundar og skráðu hjá þér hvaða mál eru á dagskrá. Undir hvaða lið mundir þú vilja taka til máls? Gerðu uppkast að ræðu þinni. ________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

3. Á hverju þingi eru afgreidd mörg lög. Ferill lagafrumvarps er sýndur í sérstöku herbergi. Skoðaðu þar hvernig lög verða til. Hver skyldu vera nýjustu lög Alþingis og hvaða áhrif ætli þau muni hafa í þjóðfélaginu? ______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________​​​​​​​​​​​​​​​​​​​​​​​​​​​​​_________________________

4. Finndu kosningaherbergið. Þar er m.a. greint frá niðurstöðum síðustu kosninga og sýnd kjördæmaskipan. Í hvaða kjördæmi ert þú? Hvernig skiptast þingmenn í þínu kjördæmi á þingflokkana? ________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

5. Ýmsar leiðir eru færar fyrir einstaklinga og hópa til að hafa áhrif á og taka þátt í lýðræðisþjóðfélaginu. Á þingpöllunum er persóna sem segir frá hvaða leiðir má fara til að láta að sér kveða. Hvaða leið mundir þú velja til koma þínum sjónarmiðum og skoðunum á framfæri? __________________________________________________________________________________________________________________________________________________________________________________________________________________________________________________________________________________________________________________________________________

6. Hvað fannst þér áhugaverðast á ferð þinni um húsið? ________________________________________________________________________________________________________________________________________________________________________________________________________________________________________________________________________________________

7. Hvaða málefni mundir þú taka til umræðu ef þú værir þingmaður? ____________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

Hópverkefnin er einungis að finna hér á kennarasíðunni. Markmið þeirra er að nemendur kynnist nánar störfum Alþingis nánar, hlutverki þess og aðferðum við að setja leikreglur í samfélaginu. Jafnframt fái þeir tækifæri til að átta sig á hvað felst í hugtakinu fulltrúalýðræði og geri sér grein fyrir möguleikum þegnanna á að hafa áhrif og vera virkir í lýðræðisþjóðfélagi. 

Viðfangsefninu er skipt í sex hópverkefni sem hvert um sig fjallar um afmarkaðan þátt þingsins. Þau eru: starfshættir þingsins; fastanefndir þingsins; hvernig er valið á þing; fulltrúar okkar á þingi; lagasetning; og fjárlög. Allar upplýsingar er að finna í bókaherbergi þingsins og á þeim vefslóðum sem þar er bent á en viðbótarupplýsingum hefur verið dreift víða um húsið.

Gert er ráð fyrir að nemendahóparnir kynni verkefni sín hver fyrir öðrum, ræði um þau og tengi saman þær upplýsingar sem mismunandi hópar hafa aflað. Verklok geta verið með ýmsu móti. Til að mynda geta nemendur haldið þingfund um ákveðin málefni, flutt „jómfrúarræður“ sínar út frá síðasta öðrum og  sjöunda lið kynningarverkefnisins og skrifað þingmönnum eða fastanefndum um þau mál sem brenna á nemendahópnum. Gott er að safna verkefnunum frá öllum hópunum saman í eina möppu sem nemendur hafa áfram aðgang að. 

Þingræði – Hópverkefni:

1. Starfshættir þingsins
Hlutverk Alþingis er að setja lög, ræða um pólitísk mál og veita framkvæmdar- og dómsvaldi aðhald. Kynnið ykkur hvernig þingið starfar og skoðið sérstaklega eftirfarandi atriði: 

a) Þingsköp.

b) Þingfundi – umræður.

c) Þingsályktunartillögur.

2. Fastanefndir þingsins

Á Alþingi starfa fastanefndir um ákveðin málefni. Kynnið ykkur þessar nefndir og skoðið sérstaklega eftirfarandi atriði: 

a) Fjölda og heiti nefndanna.

b) Verksvið hverrar nefndar.

c) Hvernig þær starfa.

3. Hvernig valið er á þing

Fyrsta regla lýðræðisfyrirkomulags okkar eru almennar þingkosningar. Ákveðnar reglur gilda um hvernig valið er á þing. Meginreglan er sú að kosið sé til þings á fjögurra ára fresti. Kynnið ykkur fyrirkomulag þingkosninga og hvernig unnið er úr niðurstöðum þeirra. Skoðið eftirfarandi atriði sérstaklega:

a) Frambjóðendur og kjósendur.

b) Stjórnmálaflokka.

c) Kosningafyrirkomulag.

d) Niðurstaða kosninga ​– úthlutun þingsæta

4. Fulltrúar okkar á þingi

Starf þingmanna er mjög mikilvægt og fjölþætt. Aflið ykkur upplýsinga um í hverju þetta starf er fólgið. Gott getur verið að beina sjónum að eftirfarandi þáttum:

a) Hverjir sitja á þingi nú og fyrir hvaða flokka?

b) Hvernig starfa þingflokkar?

c) Hver er ábyrgð þingmanna?

d) Hvernig hefur þingmaður samband við kjósendur?

e) Í hverju er starf þingmanns fólgið?

5. Lagasetning

Lög eru leikreglur þjóðfélagsins sem gilda fyrir alla þegna þess. Þau eru undirstaða í stjórnun þjóðfélagsins alls sem og í samskiptum þess við önnur ríki. Aflið ykkur upplýsinga um hvernig lög verða til og hvað býr að baki lagasetninga. Í athugun ykkar getið þið stuðst við eftirfarandi atriði:   

a) Af hverju þarf lög?

b) Hvað kemur hugmynd að lagasetningu af stað?

c) Feril lagafrumvarps.

d) Hvað eru reglugerðir?

e) Á hvern hátt sker stjórnarskráin sig frá öðrum lögum?

f) Hvernig vitum við hvaða lög eru í gildi?

6. Fjárlög

Ein mikilvægasta umræða í þinginu á hverju ári er umræðan um fjárlögin. Þar er tekist á um með hvaða móti öflun og ráðstöfun fjármuna ríkissjóðs skuli fara fram. Kynnið ykkur hvernig staðið er að fjárlagagerð.  

a) Til hvers eru fjárlög?

b) Af hverju eru fjárlög mikilvæg?

c) Hvernig verða fjárlög til?

d) Hvaðan koma fjármunirnir og hverjir eru helstu liðir fjárlaga? 

